
C. C, TACITI ANNALIUM

LSRRG T

I. Sisenna Statilio (Tauro) L. Libone consulibus mo-
ta Orientis regna provinciaeque Romanae, initio apud
Parthos orto, qui petitum Roma acceptumque regem,
quamvis gentis Arsacidarum, ut externum aspernabantur.
Is fuit Vonones, obses Augusto datus a Phraate. Nam
Phraates, quamquam depulisset exercitus ducesque Ro-
manos, cuncta venerantium officia ad Augustum verterat
partemque prolis firmandae amicitiae miserat, haud pe-
rinde nostri metu quam fidei popularium diffisus.

II. Post tinem Phraatis et sequentium regum ob in-
ternas caedes venere in urbem legati a primoribus Par-
this, qui Vononem, vetustissimum liberorum eius, acci-
rent. Magunificum id sibi credidit Caesar auxitque opi-
bus; et accepere barbari laetantes, ut ferme ad nova im-
peria. Mox subiit pudor: degeneravisse Parthos; petitum
alio ex orbe regem, hostium artibus infectum; iam in-
ter provincias Romanas solium Arsacidarum haberi da-
rique.

Ubi illam gloriam trucidantium Crassum, exturban-
tium Antonium, si mancipium Caesaris, tot per annos
servitutem perpessum, Parthis imperitet? Accendebat de-
dignantes et ipse, diversus a majorum institutis, raro ve-
natu, segni equorum cura; quotiens per urbes incederet,
lecticae gestamine fastuque erga patrias epulas. Inride-
bantur et Graeci comites ac vilissima utensilium anulo
clausa. Sed prompti aditus, obvia comitas; ignotae Par-
this virtutes, nova vitia, et quia ipsorum moribus aliena,
perinde odium pravis et honestis.

III. Igitur Artabanus, Arsacidarum e sanguine, apud
Dabas adultus, excitur, primoque congressu fusus repa-
rat vires regnoque potitur. Victo Vononi perfugium Ar-
menia fuit, vacua tunc interque Parthorum et Romanas
opes infida ob scelus Antonii, qui Artavasden, regem
Armeniorum, specie amicitiae inlectum, dein catenis o-
neratum, postremo interfecerat. Eius filius Artaxias, me-
moria patris nobis infensus, Arsacidarum vi seque reg-
numque tutatus est. Occiso Artaxia per dolum propin-
quorum datus a Caesare Armeniis Tigranes deductusque
in regnum a Tiberio Nerone. Nec Tigrani diuturnum
imperium fuit neque liberis efus,

-quamqguam sociatis more externo in matrimonium reg-
numque.

IV. Dein iussu Augusti inpositus Artavasdes ef non
sine clade nostra -deiectus. Tum C. Caesar componen-
dae Armeniae deligitur. Is Ariobarzanen, origine Medum,
ob insignem corporis formam et praeclarum animum, vo-
lentibus Armeniis praefecit. Ariobarzane morte fortuita
absumpto stirpem eius haud toleravere; temptatoque
feminae imperio, cui nomen Erato,. eaque brevi pul-
sa incerti solutique et magis sine domino quam in li-
bertate profugum Vononen in regnum accipiunt. Sed ubi
minitari Artabanus et parum subsidii in Armeniis vel,
si nostra vi defenderetur, bellum adversiis Parthos su-
mendum erat, rector Syriae Creticus Silanus excitum cus-
todia circumdat, manente luxu et regio nomine. Quod
ludibrium ut effugere agitaverit Vonones, in loco redde-
mus.

(pmrijmde)

XLUL Igitur haec et de Armenia, quae supra me-
moravi, apud patres disseruit, nec posse motum Orien-
tem nisi Germanici sapientia componi: nam suam aetatem
vergere, Drusi nondum satis adolevisse. Tunc decreto
patrum permissae Germanico provinciae, quae mari divi-
duntur, maiusque imperium, quoquo adisset, quam iis,
qui sorte aut missu principis obtinerent.

(Fronyedg)

XLVII. Eodem anno duodecim celebres Asiae urbes
conlapsae nocturno motu terrae; quo improvisior gravior-
‘que pestis fuit. Neque solitum in tali casu effugium sub-
veniebat in aperta prorumpendi, quia diductis terris hau-
riebantur. Sedisse immensos montes, enisa in ardutim,
quae plana fuerint, effulsisse inter ruinam ignes memo-

LV. ...Nota haec Germanico; sed praeverti ad Arme-
nios instantior cura fuit.

LVI. Ambigua gens ea antiquitus_hominum ingeniis
-et situ terrarum, quoniam nostris provinciis late praeten-
ta penitus ad Medos porrigitur; maximisque imperiis in-
teriecti et saepius discordes sunt, adversus Romanos
odio et in Parthum invidia. Regem illa tempestate non
habebant, amoto Vonone; sed favor nationis inclinabat
in Zenonem, Polemonis, regis Pontici, filium, quod is
prima ab infantia instituta et cultum Armeniorum aemu-
latus, venatu epulis, et quae alia barbari celebrant, pro-
ceres plebemque iuxta devinxerat, Igitur Germanicus in
urbe Artaxata adprobantibus nobilibus, circumfusa multi-
tudine insigne regium capiti eius imposuit: ceteri vene-
‘rantes regem Artaxiam consalutavere, quod illi vocabu-
lum indiderant ex nomine urbis. At Cappadoces, in for-
mam provinciae redacti, Q. Veranium legatum accepere;

et quaedam ex regiis tributis deminuta, quo mitius Ro-

manum imperium speraretur. Commagenis Q. Servaeus
praeponitur, tum primum ad ius praetoris translatis.

(pranymdg)

LVII. Cunctaque socialia prospere composita non
ideo laetum Germanicum habebant, ob superbiam Piso-
nis, qui iussus partem legionum ipse aut per filium in
Armeniam ducere utrumque neglexerat. ...

LVIIL. Inter quae ab rege Parthorum Artabano lega-
ti venere. Miserat amicitiam ac foedus memoraturos, et
cupere novari dexiras, daturumque honori Germanici,
ut ripam Euphratis accederet; petere interim, ne Vono-
nes in Syria haberetur neu proceres gentiim propinquis
nuntiis ad discordias traheret. Ad ea Germanicus de so-
cietate Romanorum Parthorumque magnifice, de adventu
regis et cultu sui cum decore ac modestia respondit:
Vonones Pompeiopolim, Ciliciae maritimam urbem amo-
tus est. Datum id non modo precibus Artabani, sed con-
tumeliae Pisonis, cui gratissimus erat ob plurima officia
et dona, quibus Plancinam devinxerat.

(panywéy)
LX. .... mox visit veterum Thebarum magna vesti-
gia. Et manebant structis molibus litterae Aegyptiae, prio-

rem opulentiam complexae; jussusque e senioribus sa-
cerdotum patrium sermonem interpretari referebat habi-
tasse quondam septingenta milia aetate militari, atque
eo cum exercitu regem Rhamsen Libya Aethiopia Me-
disque et Persis et Bactriano ac Scytha potitum, quas-
que terras Suri Armeniique et contigui Cappadoces <co-
lunt, inde Bithynum, hinc Lycium ad mare imperio te-
nuisse....

(proq]wdg)
LXIV. Simul nuntiato regem- Artaxian Armeniis a
Germanico datum decrevere patres, ut Germanicus at-
que Drusus ovantes urbem introirent....

LXVIIL Per idem tempus Vonones, quem amotum
in Ciliciam - memoravi, corruptis custodibus effugere ad
Armenios, inde Albanos Heniochosque et consanguineum
sibi regém Scytharum conatus est. Specie venandi omis-
sis maritimis locis avia saltuum petiit, mox pernicitate
equi ad amnem Pyramum contendit, cujus pontes acco-
lae ruperant audita regis fuga; neque vado penetrari po-
terat. Igitur in ripa fluminis a Vibio Frontone, praefecto
equitum, vincitur, mox Remmius evocatus, priori custo-
diae regis adpositus, quasi per iram gladio eum transi-
git. Unde maior fides conscientia sceleris et metu indi-
cil mortem Vononi inlatam.

(pamijmdy)
XLVIIL ...Nihil ad veterem et patriciam Sulpiciorum
familiam Quirinius pertinuit, ortus apud municipium La-

nuviem, sed impiger militiae et acribus ministeriis con-

sulatum sub divo Augusto, mox expugnatis super Cili-
ciam Homonadensium castellis insignia triumphi adep-
tus; datusque rector C. Caesari Armeniam obtinenti Ti-
berium quoque Rhodi agentem coluerat.

LBy RGN

(prontmdy)

V. ... Cetera Africae per duas legiones, parique nu-
mero Aegyptus, dehinc initio ab Syriae usque ad flumen
Euphraten, quantum ingenti terrarum  sinu ambitur, quat-
tuor legionibus coércita, accolis Hibero Albanoque et

aliis regibus, qui magnitudine nostra proteguntur adver-
sum externa imperia. ...

LB RV

XXXI1. C. Cestio M. Servilio consulibus nobiles Par-
thi in urbem venere, ignaro rege Artabano. Is metu Ger-
manici fidus Romanis, aequabilis in suos, mox superbiam
in nos, saevitiam in populares sumpsit, fretus bellis,
quae secunda adversum circumiectas nationes exercue-

rat, et senectutem Tiberii ut inermem despiciens avidus-
que Armeniae,

cui defuncto rege Artaxia Arsacen liberorum
suorum veterrimum, inposuit, addita contumelia et missis,
qui gazam a Vonone relictam in Syria Ciliciaque repo-
scerent; simul veteres Persarum ac Macedonum terminos
seque invasurum possessa Cyro et post Alexandro
per vaniloquentiam ac minas iaciebat. Sed Par-
this mittendi secretos nuntios validissimus auctor fuit
Sinnaces, insigni familia ac perinde opibus, et proximus
huic Abdus, ademptae virilitatis. Non despectum id apud
barbaros ultroque potentiam habet. Ii adscitis et aliis
primoribus, quia neminem gentis Arsacidarum summae
rei inponere poterant, interfectis ab Artabano plerisque
aut nondum adultis, Phraaten, regis Phraatis fllium, Ro-
ma poscebant: nomine tantum et auctore opus, ut ge-

nus Arsacis, ut sponte Caesaris ripam apud Euphratis
cerneretur.

XXXI. Cupitum id Tiberio. Ornat Phraaten accin-
gitque paternum ad fastigium, destinata retinens, consi-
liis et astu res externas moliri, arma procul habere. In-
terea cognitis insidiis Artabanus tardari metu, modo cu-
pidine vindictae inardescere; et barbaris cunctatio servi-
lis, statim exsequi regium videtur. Valuit tamen utilitas,

ut Abdum specie amicitiae vocatum ad epulas lento ve-
neno inligaret,

Sinnacen dissimulatione ac donis, simul
per negotia moraretur. Et Phraates apud Syriam, dum
omisso cultu Romano, cui per tot annos insueverat, in-
stituta Parthorum sumit, patriis, moribus impar morbo ab-
sumptus est. Sed non Tiberius omisit incepta. Tiridatem,
sanguinis eiusdem, aemulum Artabano reciperandaeque
Armeniae Hiberum Mithridaten deligit conciliatque fratri
Pharasmani, qui gentile imperium obtinebat; et cunctis,
quae apud Orientem parabantur, L, Vitellium praefecit.
Eo de homine haut sum ignarus sinistram in urbe fa-
mam, pleraque foeda memorari; ceterum regendis pro-
vincils prisca virtute egit: inde regressus et formidine
C. Caesaris, familiaritate Claudii, turpe in servitium mu-
tatus exemplar aput posteros adulatorii dedecoris habe-
tur, cesseruntque prima postremis, et bona iuventae se-
nectus flagitiosa oblitteravit.

XXXII. At ex regulis prior Mithridates Pharasmanem
perpulit dolo et vi conatus suos iuvare, repertique cor-
ruptores ministros Arsacis multo auro ad scelus cogunt;
simul Hiberi magnis copiis Armeniam inrumpunt et urbe
Artaxata potiuntur. Quae postquam Artabano cognita, fi-
lium Orodem ultorem parat; dat Parthorum copias, mit-
tit, qui auxilia mercede facerent. Contra Pharasmanes

Pharthus  imperium Orientis, claritudinem Arsacidarim
contraque ignobilem Hiberum mercennario milite dissere-
bat: Pharasmanes integros semet a Parthico dominatu,
quanto maiora peterent, plus decoris victores, aut si ter-
ga darent, flagitii atque periculi laturos: simul horridam

suorum aciem, picta auro Medorum agmina; hinc viros,
inde praedam ostendere,

XXXV. Enimvero apud Sarmatas non una vox ducis:
s¢ quisque stimulant, ne pugnam per sagittas sinerent:
impetu et comminus praeveniendum. Variae hinc bellan-
tium species, cum Parthus sequi vel fugere pari arte
suetus distraheret turmas, spatium ictibus quaereret, Sar-
matae omisso arcu, quo brevius valent, contis gladiisque
ruerent; modo equestris proelii more frontis et tergi vi-
ces, aliquando, ut conserta acie corporibus et pulsu ar-
morum pellerent pellerentur. lamque et Albani Hiberique
prensare detrudere, ancipitem pugnam hostibus facere,
quos super eques et propioribus vulneribus pedites ad-
flictabant. Inter quae Pharasmanes Orodesque dum stre-
niis adsunt aut dubitantibus subveniunt, conspicui eoque

gnari, clamore telis equis .concurrunt; instantius Pharas-
manes: nam vulnus per galeam adegit; nec iterare va-
luit, praelatus equo et fortissimus satellitum protegenti-
bus saucium. Fama tamen occisi falso credita exterruit
Parthos, victoriamque concessere.

XXXVI. Mox Artabanus tota mole regni ultum iit,
Peritia locorum ab Hiberis melius pugnatum; nec ideo
abscedebat, ni contractis legionibus Vitellius et subdito
rumore, tamquam Mesopotamiam invasurus, metum Ro-
mani belli fecisset. Tum omissa Armenia versaeque Ar-
tabani res, inliciente Vitellio, desererent regem saevum
in pace et adversis proeliorum exitiosum. Igitur Sinna-
€es, quem antea infensum memoravi, patrem Abdagae-
sen aliosque occultos consilii et tunc continuis cladibus
promptiores ad defectionem trahit, adfluentibus paulatim,
‘qui metu magis quam benivolentia subiecti repertis auc-
toribus sustulerant animum. Nec iam aliud Artabano re-
liquum, quam si qui externorum corpori custodes ade-
rant, suis quisque sedibus extorres, quis neque boni in-
tellectus neque mali cura, sed mercede aluntur ministri
sceleribus. His adsumptis in longinqua et contermina
Scythiae fugam maturait, spe auxilii, quia Hyrcanis Car-
maniisque per adfinitatem innexus erat; atque interim
posse Parthos, absentium aequos, praesentibus mobiles,
ad paenitentiam mutari.

XXXVIL. At Vitellius profugo Artabano et flexis ad
novum regem popularium animis, hortatus Tiridaten pa-
rata capessere, robur legionum sociorumque ripam ad
Euphratis ducit. Sacrificantibus, cum hic more Romano
sttovetaurilia daret, ille equum placando amni adornasset,
nuntiavere accolae Euphraten nulla imbrium vi sponte
et inmensum attolli, simul albentibus spumis in modum
diadematis sinuare orbes, auspicium prosperi transgres-
sus: quidam callidius interpretabantur, initia conatus se-
cunda neque diuturna, quia eorum, quae terra caelove
portenderentur, certior fides, fluminum instabilis natura
simul ostenderet omina raperetque. Sed.ponte navibus
effecto tramissoque exercitu primus Ornospades multis
equitum milibus in castra venit, exul quondam et Tibe-
rio, cum Delmaticum bellum conficeret, haud inglorius
auxiliator eoque civitate Romana donatus, mox repetita
amicitia regis multo apud eum honore, praefectus cam-
pis, qui Euphrate et Tigre, inclutis amnibus, circumflui
Mesopotamiae nomen acceperunt. Neque multo post
Sinnaces auget copias, et columen partium Abdagaeses
gazam et paratus regios adicit. Vitellius ostentasse Ro-
mana arma satis ratus. monet Tiridaten primoresque,
hune, Phraatis avi et altoris Caesaris, quae utrobique
pulchra, meminerit, illos, obsequium in regem, reveren-
tiam in nos, decus quisque suum et fidem retinerent.
Exim cum legionibus in Syriam. remeavit.

(gronymdy)
XXXVII. Quae duabus aestatibus gesta coniunxi,
quo requiesceret animus a domesticis malis....

(g mdg) -
XL. ...Ne Tigranes quidem, Armenia quondam po-
titus ac tunc reus, nomine regio supplicia civium effu-
gite...

XLI. Per idem tempus Clitarum natio Cappadoci.

Archelao sublecta, quia nostrum in modum deferre cen-
sus, pati tributa adigebatur, in iuga Tauri montis abs-
cessit locorumque ingenio sese contra imbelles regis
copias tutabatur, donec M. Trebellius legatus, a Vitellio,
praeside Syriae, cum quattuor milibus legionaridrum
et delectis auxiliis missus, duos collis, quos barbari in-
sederant (minori Cadra, alteri Davara nomen est), ope-
ribus circumdedit et errumpere ausos ferro, ceteros siti
ad deditionem coégit. At Tiridates volentibus Parthis
Nicephorium et Anthemusiada ceterasque urbes, quae
Macedonibus sitae Graeca vocabula usurpant, Halumque
et Artemitam, Parthica. oppida, recepit, certantibus gau-
dio, qui Artabanum Scythas inter eductuin ob saevitiam
exsecrati come Tiritadis ingenium Romanas per artes
sperabant. ;

XLII. Plurimum adulationis Seleucenses induere, ci-
vitas potens, saepta muris neque in barbarum corrupta,
sed conditoris Seleuci retinens. Trecenti opibus aut sa-
pientia delecti, ut senatus; sua populo vis: et quoties
concordes agunt, spernitur Parthus; ubi dissensere, dum
sibi quisque contra aemulos subsidium vocant, accitus
in partem adversum omnes valescit. Id nuper acciderat
Artabano regnanie, qui plebem primoribus tradidit ex
suo usu: nam populi imperiwm iuxta libertatem, pauco-
rum dominatio regiae libidini propior est. Tum adven-
tantem Tiridaten extollunt veterum regum honoribus, et
quos recens aetas largius invenit; simul probra in Arta-
banum fundebant, materna origine Arsaciden, cetera de-
generem. Tiridates rem Seleucensem populo permittit.
Mox consultans, quonam die sollemnia regni capesseret,
litteras Phraatis et Hieronis, qui validissimas praefectu-
ras obtinebant, accipit, brevem moram precantium. Pla-
citumque opperiri viros praepollentis, atque interim Cte
siphon, sedes imperii, petita. Sed ubi diem ex die pro-
latabant, multis coram et adprobantibus Surena patrio
more Tiridaten insigni regio evinxit.

XLI1I. Ac si statim interiora ceterasque nationes pe-
tivisset, oppressa cunctantium dubitatio et omnes in unum

cedebant: adsidendo . castellum, in quod pecuniam et
paelices, Artabanus contulerat, dedit spatium exuendi
pacta. Nam Phraates et Hiero, et si qui alii delectum
capiendo diademati diem haut concelebraverant, pars
metu, quidam invidia in Abdagaesen, qui tum aula et
novo rege potiebatur, ad Artabanum vertere. Isque in
Hyrcanis repertus est, inluvie obsitus et alimenta arcu
expediens. Ac primo, tamquam dolus pararetur, territus,
ubi data fides reddendae dominationi venisse, adlevatur
animum, et quae repentina mutatio, exquirit.- Tum Hiero
pueritiam Tiridatis increpat, neque penes Arsaciden im-
perium, sed inane nomen apud inbellem externa molli-
tia, vim in Abdagaesis domo.

XLIV. Sensit vetus regnandi falsos in amore odia
non fingere. Nec ultra moratus, quam dum Scytharum
auxilia conciret, pergit properus et praeveniens inimi-
corum astus, amicorum paenitentiam; neque exuerat pae-
dorem, ut vulgum miseratione adverteret. Non Iraus,
non preces, nihil omissum, quo ambiguos inliceret,
prompti firmarentur. [amque multa manu propinqua Seleu-
ciae adventabat, cum Tiridates simul fama atque ipso Ar-
tabano perculsus distrahi consiliis, iret contra an bellum

#

cunctatione tractaret. Quibus proelium et festinati casus
placebant, disiectos et longinquitate itineris fessos ne
animo quidem satis ad obsequium coaluisse disserunt,
proditores nuper Mhostesque eius, quem rursum -foveant.
Verum Abdagaeses regrediendum in Mesopotamiam cen-
sebat, ut amne obiecto, Armeniis interim Elymaeisque
et ceteris a tergo excitis, aucti copiis socialibus, et quas
dux Romanus misisset, fortunam temptarent. Ea senten-
tia valuit, quia plurima auctoritas penes Abdagaesen et
Tiridates ignavus ad pericula erat. Sed fugae specie
discessum; ac principio a gente Arabum facto ceteri do-
mos abeunt vel in castra Artabani, donec Tiridates cum
paucis in Syriam revectus pudore proditionis omnes ex-
solvit.

LIBER XI

VIII. Sub idem tempus Mithridates, quem imperitas-
se Armeniis... C. Caesaris viactum memoravi, monente
Claudio in regnum remeavit, fisus Pharasmanis opibus.
Is rex Hiberis idemque Mithridatis frater nuntiabat dis-
cordare Parthos summaque imperii ambigua minora sine
cura haberi. Nam Gotarzes inter pleraque saeva necert
fratri Artabano coniugique ac filio eius paraverat; unde
metus in ceteros, et accivere Vardanen. Ille, ut erat mag-

nis ausis promptus, biduo tria milia stadiorum invadit
ignarumque et exterritum Gotarzen proturbat; neque

cunctatur, quin proximas praefecturas corripiat, solis Se-

leucensibus dominationem eius abnuentibus. In quos, ut
patris sui quoque defectores, ira magis quam ex usu
praesenti accensus, inplicatur obsidione urbis validae et
munimentis obiecti amnis muroque et commeatibus fir-
matae. Interim Gotarzes Daharum Hyrcanorumque opibus
auctus bellum renovat; coactusque Vardanes omittere
Seleuciam Bactrianos apud campos castra contulit.

IX. Tunc dtstractis Orientis viribus et, quonam incli-
narent, incertis, casus Mithridati datus est occupandi
Armeniam, vi militis Romani ad excindenda castellorum
ardua, simul Hibero exercitu campos persultante. Nec
enim restitere Armenii, fuso, qui proelium ausus erat,
Demonacte praefecto. Paululum cunctationis attulit rex
minoris Armeniae Cotys, versis illuc quibusdam proce:
rim;, dein litteris Caesaris coércitus, et cuncta in Mith-
ridaten fluxere, atrociorem, quam novo regno conduce-
ret. At Parthi imperatores cum pugnam pararent, foedus
repente iciunt cognitis popularium insidiis, quas Gotar-
zes fratri patefecit: congressique primo cunctanter, dein
complexi dextras, apud altaria deum pepigere fraudem

inimicorum ulcisei atque ipsi inter se concedere. Poti-
orque Vardanes visus retinendo regno: at Gotarzes, ne
quid aemulationis existeret, penitus in Hyrcaniam abiit.
Regressoque Vardani deditur Seleucia, septimo post de-
fectionemn anno, non sine dedecore Parthorum, quos
ana civitas tam diu eluserat.

X. Exin validissimas praefecturas invisit; et recupe-
rare Armeniam avebat, ni a Vibio Marso, Syriae legato,
bellum minitante, cohibitus foret. Atque interim Gotarzes
paenitentia concessi regni et vocante nobilitate, cui in
pace durius servitium est, contrahit copias. Et hinc con-
tra itum ad amnem Erinden; in cuius transgressu mul-
tum certato pervicit Vardanes, prosperisque proeliis me-
dias nationes subegit ad flumen Sinden, quod Dahas
Ariosque disterminat. Ibi modus rebus secundis positus:
nam Parthi, quamquam victores, longinquam militiam
aspernabantur. Igitur exstructis monumentis, quibus opes
suas testabatur nec cuiquam ante Arsacidarum tributa il-
lis de gentibus parta, regreditur ingens gloria atque eo
ferocior et subiectis intolerantior; qui dolo ante Conpo-
sito incautum venationique intentum interfecere, primam
intra iuventam, sed -claritudine paucos inter senum re-
gum, si perinde amorem inter populares quam metumq
apud hostes quaesivisset. Nece Vardanis turbatae

Parthorum res inter ambiguos, quis in regnum, accipe-
retur. Multi ad Gotarzen inclinabant, quidam ad Meher-
daten, prolem Phraatis, obsidio nobis datum. Dein prae-
valuit Gotarzes; potitusque regiam, per saevitiam ac lu-
xum adegit Parthos mittere ad principem Romanum oc-
cultas preces, quis permitti Meherdaten patrium ad fas-
tigium orabant.

LIBER XII

X. Per idem tempus legati Parthorum ad expeten-
dum, ut retuli, Meherdaten missi senatum ingrediuntur
mandataque in hunc ‘modum incipiunt. Non se foederis

- ignaros nec defectione a familia Arsacidarum venire; set
filium Vononis, nepotem Phraatis accersere adversus
dominationein Gotarzis nobilitati plebique iuxta intole-
randam. lam fratres, iam propinquos, iam longius sitos
caedibus exhaustos; adici coniuges gravidas, liberos par-
vos, dum socors domi, bellis infaustus ignaviam saevi-
tia tegat. Veterem sibi ac publice coeptam nobiscum
amicitiam, et subveniendum sociis virium aemulis ce-
dentibusque per reverentiam. Ideo regum liberos obsi-
des dari, ut, si domestici imperii' taedeat, sit regressus
ad principem patresque, quorum moribus assuefactus rex
melior adscisceretur.

XI. Ubi haec atque talia dissertavere, incipit oratio-
nem Caesar de fastigio Romano Parthorumque obsequi-
is; seque divo Augusto adaequabat, petitum ab eo regem
referens, omissa Tiberii memoria, quamquam is quoque
miserat. Addidit praecepta (etenim aderat Meherdates),
ut non dominationem et servos, sed rectorem et cives
cogitaret, clementiamque ac iustitiam, quanto ignara bar-
baris, tanto laetiora capesseret. Hinc versus ad legatos
extollit laudibus alumnum urbis, spectatae ad id mode-
stiae: ac tamen ferenda regum ingenia neque usui cre-
bras mutationes. Rem Romanam huc satietate gloriae
provectam, ut externis quoque gentibus quietem velit.
Datum posthac C. Cassio, qui Suriae praeerat, deducere
iuvenem ripam ad Euphratis.

(prnywsg)

XL ..Igitur excitis, quorum de sententia petitus rex,
positisque castris apud Zeugma, unde maxime pervius
amnis, postquam illustres Parthi rexque Arabum Acbarus
advenerat, monet Meherdaten barbarorum impetus acres
cunctatione languescere aut in perfidiam mutari: ita ur-
geret coepta. Quod spretum fraude Acbari, qui iuvenem
ignarum et summam fortunam in luxu ratum multos per
dies attinuit apud oppidum Edessam.

XII. Et vocante Carene promptasque res ostentan-
te, si citi advenissent, non comminus Mesopotamiam,
sed flexu Armeniam petivit, id temporis inportunam,
quia hiems occipiebat. Exim nivibus et montibus fessi,
postquam campos propinquabant, copiis Carenis adiun-
guntur, tramissoque amne Tigri permeant Adiabenos,
quorum rex Izates societatem Meherdatis palam indue-
rat, in Gotarzen per occulta et magis fida inclinabat.
Sed capta in transitu urbs Ninos, vetustissima sedes
Assyriae, et castellum insigne fama, quod postremo in-
ter Darium atque Alexandrum proelio Persarum illic
opes conciderant. Interea Gotarzes apud montem, cui
nomen Sanbulos, vota dis loci suscipiebat, praecipua
religione Herculis: qui tempore stato per quietem mo-
net sacerdotes, ut templum iuxta equos venatui adorna-
tos sistant. Equi ubi pharetras telis onustas accepere,
per saltus vagi nocte demum vacuis pharetris multo cum
anhelitu redeunt. Rursum deus, qua silvas pererraverit,
nocturno visu demonstrat, reperiunturque fusae passim
ferae, ;

©
\

XIV. Ceterum Gotarzes, nondum satis aucto exer-
citu, flumine Corma pro mumimento uti, et quamquam

per insectationes et nuntios ad proelium vocaretur, nec-
tere moras, locos mutare et missis corruptoribus exuen-

dam ad fidem hostes emercari. Ex quis Izates Adiabeno,
mox Acbarus Arabum cum exercitu abscedunt, levitate

gentili, et quia experimentis cognitum est barbaros malle
Roma petere reges quam habere. At Meherdates validis
auxilfis nudatus, ceterorum proditione suspecta, quod
unum reliquum, rem in casum dare proelioque experiri
statuit. Nec detrectavit pugnam Gotarzes, deminutis hos-
tibus ferox. Concursumque magna caede et ambiguo
eventu, donec Carenem profligatis obversis longius evec-
tum integer a tergo globus circumveniret. Tum omni
spe perdita Meherdates, promissa Parracis, paterni clien-
tis, secutus, dolo eius vincitur traditurque victori. Atque
ille non propinquum neque Arsacis de gente, sed alie-
nigenam et Romanum increpans, auribus decisis vivere
iubet, ostentui clementiae suae et in nos dehonestamen-
to. Dein Gotarzes morbo obiit, accitusque in regnum
Vonones Medos tum praesidens. Nulla huic prospera aut

adversa, quis memoraretur: brevi et inglorio imperio:

perfunctus est, resque Parthorum in filium eius Volo-
gaesen translatae, -

XLIV. Eodem anno bellum inter Armenios Hiberos-
que exortum Parthis quoque ac Romanis gravissimorum
inter se motuum causa fuit. Genti Parthorum Vologaeses:
imperitabat, materna origine ex paelice Graeca, consessu
fratrum regnum adeptus; Hiberos Pharasmanes vetusta

. 2 . L : )
‘possessione, Armenios frater eius Mithridates obtinebat

opibus nostris. Erat Pharasmanis filius nomine Radamis-
tus, decora proceritate, vi corporis insignis et patrias ar-
tes edoctus, claraque inter accolas fama. Is modicum
Hiberiae regnum senecta patris detineri ferocius crebrius-
que iactabat, quam ut cupidinem occultaret. Igitur Pha-
rasmanes iuvenem potentiae properum et studio pbpu-
larium accinctum vergentibus iam annis suis metuens,
aliam ad spem trahere et Armeniam ostentare, pulsis
Parthis datam Mithridati a semet memorando; sed vim
differendam, et potiorem dolum, quo incautum opprime-
rent. Ita Radamistus simulata adversus patrem discordia,
tamquam novercae odiis impar, pergit ad patruum:; mul-
taque ab eo comitate in speciem liberum cultus primores
Armenjorum ad res novas illicit, ignaro et ornante insu-
per Mithridate.

XLV. Reconciliationis specie assumpta regressusque
ad patrem, quae fraude confici potuerint, prompta nun-
tiat, cetera armis exequenda. Interim Pharasmanes belli
causas confingit: proelianti sibi adversus regem Albano-
rum et Romanos auxilio vocanti fratrem adversatum,
eamque iniuriam excidio ipsius ultum iturum; simul mag-
nas copias filio tradidit. Ille irruptione subita territum
exutumque campis Mithridaten compulit in castellum

Gorneas, tutum loco ac praesidio militum, quis Caelius
Pollio praefectus, centurio Casperius praeerat. Nihil tam
ignarum barbaris quam machinamenta et astus oppugna-
tionum (at nobis ea pars militiae maxime gnara est). Ita
Radamistus frustra vel cum damno temptatis munitioni-
bus obsidium incipit; et cum vis neglegeretur, avaritiam
praefecti emercatur, obtestante Casperio, ne socius rex,
ne Armenia, donum populi Romani, scelere et pecunia
verterentur. Postremo quia multitudinem hostium Pollio,
iussa patris Radamistus obtendebant, pactus indutias ab-
scedit, ut, nisi Pharasmanen bello absterruisset, Ummi-
dium Quadratum, praesidem Syriae, doceret, quo in sta-
tu Armenia foret.

XLVI. Digressu centurionis velut custode exsolutus
praefectus hortari Mithridaten ad sanciendum foedus,
coniunctionem fratrum ac priorem actate Pharasmanen et
cetera necessitudinum nomina referens, quod filiam eius
in matrimonio haberet, quod ipse Radamisto socer es-
set: pon abnuere pacem Hiberos, quamquam in tempore
validiores; et salis cognitam Armeniorum perfidiam, nec
aliud subsidii quam castellum commeatu egenum: ne
dubia tentare armis quam incruentas condiciones mallet.

Cunctante ad ea Mithridate et suspectis praefecti consi-
liis, quod paelicem regiam polluerat inque omnem libi-
dinem venalis habebatur, Casperius interim ad Pharas-
manen pervadit, utque Hiberi obsidio decedant, expos-
tulat. Ille propalam incerta et saepius molliora respon-
dens, secretis nuntiis monet Radamistum obpugnationem
quoquo modo celerare. Augetur flagitii merces, et Pollio
occulta corruptione inpellit milites, ut pacem flagitarent
seque praesidium omissuros minitarentur. Qua necessi-
tate  Mithridates diem locumque foederi accepit castel-
loque egreditur, i

XLVII. Ac primo Radamistus in amlpexus eius ef-
fusus simulare obsequium,  socerum ac parentem appel-
lare: adicit ius iurandum, non ferro, non veneno vim
allaturum; simul in lucum propinquum trahit, provisum
illic sacrificii paratum dictitans, ut diis testibus pax fir-
maretur. Mos est regibus, quotiens in societatem coéant,
implicare dextras pollicesque inter se vincire nodoque
praestringere; mox ubi sanguis artus extremos suffude-
rit, levi ictu cruorem eliciunt atque in vicem lambunt:
id foedus arcanum habetur, quasi mutuo cruore sacratum.
Sed tunc, qui ea vincla admovebat, decidisse simulans
genua Mithridatis invadit ipsumque prosternit; simulque
concursu plurium iniciuntur catenae. Ac compede, quod

dedecorum barbaris, trakebatur; moxque vu'lgus, duro
-imperio habitum, probra ac verbera intentabat: et erant
contra, qui tantam fortunae commutationem miserarentur;
secutaque cum parvis liberis coniux cuncta lamentatione
| complebat. Diversis et contectis vehiculis abduntur, dum
Pharasmanis iussa exquirerentur. Illi cupido regni fratre
et filia potior, animusque sceleribus paratus: visui tamen
consuluit, ne coram interficeret, Et Radamistus, quasi
iuris iurandi memor, non ferrum, non venenum in soro-
rem et patruum expromit, sed proiectos in humum et
veste multa gravique opertos necat. Filii quoque Mithri-

datis, quod caedibus parentum illacrimaverant, trucidati
sunt.

XLVUL. At Quadratus cognoscens proditum Mithri-
daten et regnum ab interfectoribus obtineri, vocat con-
silium, docet acta et, an ulcisceretur, consultat. Paucis
decus publicum curae; plures tuta disserunt. Omne sce-
lus externum cum laetitia habendum; semina etiam odio-
rum- jacienda, ut saepe principes Romani eandem Arme-
niam specie largitionis turbandis barbarorum animis prae-
buerint. Poteretur Radamistus male partis, dum invisus,
infamis, quando id magis ex usu, quam si cum gloria
depulsus foret.. In hanc sententiam itum. Ne tamen ad-
nuisse facinori viderentur et diversa Caesar iuberet, mis-

si ad Pharasmanen nuntii, ut abscederet a finibus Arme-
niis filiumque abstraheret.

XLIX. Erat Cappadociae procurator Iulius Paelignus,
ignavia animi et deridiculo corporis iuxta despiciendus,
sed Claudio perquam familiaris, cum privatus olim con-
versatione scurrarum iners otium oblectaret. Is Paelignus
auxiliis provincialium contractis tamquam recuperaturus
Armeniam, dum socios magis quam hostes praedatur,
abscessu suorum et incursantibus barbaris praesidii egens
ad Radamistum venit; donisque eius evictus ultro regium
insigne sumere cohortatur, sumentique adest auctor et
satelles. Quod ubi turpi fama divulgatum, ne ceteri quo-
que ex Paeligno coniectarentur, Helvidius Priscus lega-
tus cum legione mittitur, rebus turbidis pro tempore ut
consuleret. lgitur propere montem Taurum transgressus
moderatione plura quam vi composuerat, cum redire in

Suriam iubetur, ne initium belli adversus Parthos exis-
teret.

L. Nam Vologaeses casum invadendae Armeniae ob-
venisse ratus, quam a maioribus suis possessam exter-
nus rex flagitio obtineret, contrahit copias fratremque
Tiridaten deducere in regnum parat, ne qua pars domus
sine imperio ageret. Incessu Parthorum sine acie pulsi

Hiberi, urbesque Armeniorum Artaxata et Tigranocerta
iugum accepere. Deinde atrox hiems seq parum provisi
commeatus et orta ex utroque tabes perpellunt Vologae-
sen omittere praesentia. Vacuamque rursus Armeniam

Radamistus invasit, truculentior quam antea, tamquam

adversus defectores et in tempore rebellaturos. Atque

illi, quamvis servitio sueti, patientiam abrumpunt armis-
que regiam circumveniunt,

LI. Nec aliud Radamisto subsidium fuit quam perni-
citas equornm, quis seque et coniugem abstulit. Sed co-
niux gravida primam utcumques, fugam ob metum hosti-
lem et mariti caritatem toleravit; post, festinatione con-
tinua ubi quati uterus et viscera vibrantur, orare, ut
morte honesta contumeliis captivitatis eximeretur. Iile
primo amplecti adlevare adhortari, modo virtutem admi-
rans, modo timore aeger, ne quis relicta poteretur. Po-
stremo violentia amoris et facinorum non rudis destringit
acinacen vulneratamque ripam ad Araxis trahit, flumini
tradit, ut corpus etiam auferretur: ipse praeceps Hiberos.
ad patrium regnum pervadit. Interim Zenobiam (id mu-
lieri nomen) placida illuvie spirantem ac vitae manifes-
tam advertere pastores, et dignitate formae haud dege-
nerem reputantes obligant vulnus, agrestia medicamina

adhibent cognitoque nomine et casu in urbem Artaxata
ferunt; unde publica cura deducta ad Tiridaten comiter-
que excepta cultu regio habita est.

L BIE Ry XL

(promfmdy)

V. .... Quin et legatis Armeniorum causam gentis
apud Neronem orantibus escendere suggestum impera-
toris et praesidere simul parabat, nisi ceteris pavore de-
fixis Seneca admonuisset, venienti matri occurreret. Ita
specie pietatis obviam itum dedecori.

(prandmdy)

VI. Fine anni turbidis rumoribus prorupisse rarsum
Parthos et rapi Armeniam allatum est, pulso Radamisto,
qui saepe regni eius potitus, dein pr‘ofugus, tum quoque
bellum deseruerat. ... i

VII. Haec atque talia vulgantibus, Nero et.iuventu-
tem proximas per provincias quaesitam supplendis Orien-
tis legionibus admovere legionesque ipsas propius Ar-
meniam collocari iubet, duosque veteres reges Agrippam
et Antiochum expedire copias, quis Parthorum fines ul-
tro intrarent; simul pontes per amnem Euphraten iungi.
Et minorem Armeniam Aristobulo, regionem Sophenen
Sohaemo cum insignibus regiis mandat. Exortusque in
tempore aemulus Vologaesi filius Vardanes;

et abscessere Armenia Parthi, tamquam differrent bel-
lum. ,

VIII. Sed apud senatum omnia in maius celebrata
sunt sententiis eorum, qui supplicationes et diebus sup-
plicationum vestem principi friumphalem, utque ovans
urbem iniret, effigiemque eius pari magnitudine ac Mar-
tis Ultoris eodem in templo censuere, praeter suetam
adulationem laeti, quod Domitium Corbulonem retinen-
dae Armeniae praeposuerat videbaturque locus virtutibus
patefactus. Copiae Orientis ita dividuntur, ut pars auxi-
liarium cum duabus legionibus apud provinciam Suriam
et legatum eius Quadratum Ummidium remaneret, par
civium sociorumque numerus Corbuloni esset additis co-
hortibus alisque, quae in Cappadocia hiemabant. Socii
reges, prout bello conduceret, parere iussi; sed studia
eorum in Corbulonem promptiora erant. Qui ut famae
instaret, quae in novis coeptis validissima est, itinere
propere confecto, apud Aegeas, civitatem Ciliciae, ob-
vium Quadratum habuit, illuc progressum, ne, si ad ac-

cipiendas copias Syriam intravisset Corbulo, omnium ora

in se verteret, corpore ingens, verbis magnificis et su-
per experientiam sapientiamque etiam specie inanium
validus.

IX. Ceterum uterque ad Vologaesen regem nuntiis
monebant, pacem quam bellum mallet datisque obsidibus

@

solitam prioribus reverentiam in populum Romanum con-
tinuaret. Et Vologaeses, quo bellum ex commodo para-
‘ret, an ut aemulationis suspectos per nomen obsidum
amoveret, tradit nobilissimos ex familia Arsacidarum.
Accepitque eos centurio Insteius ab Ummidio missus,
forte prior ea de causa adito rege. Quod postquam Cor-
buloni cognitum est, ire praefectum cohortis Arrium Va-
rum et reciperare obsides iubet. Hinc ortum inter prae-
fectum et centurionem iurgium ne diutius externis spec-
taculo esset, arbitrium rei obsidibus legatisque, qui eos
ducebant, permissum; atque illi recentem gloria et incli-
natione quadam etiam hostium Corbulonem praetulere.
Unde discordia inter duces, querente Ummidio praerep-
ta, quae suis consiliis patravisset; testante contra Corbu-
lone non prius conversum regem ad offerendos obsides,
quam ipse dux bello delectus spes eius ad metum muta-
ret. Nero quo componeret diversos, sic evulgari iussit,
ob res a Quadrato et Corbulone prospere gestas laurum
fascibus imperatoriis addi. Quae in alios consules egres-
sa coniunxi.

(ranijmdg)
XXXIV. ...Eius anni principio mollibus adhuc ini-
- tiis prolatatum inter Parthos Romanosque de obtinenda
Armenia bellum acriter sumitur, quia nec Vologaeses
sinebat fratrem Tiridaten dati a se regni expertem esse

aut alienae id potentiae donum habere, et Corbulo dig-
num magnitudine populi Romani rebatur parta olim a
Lucullo Pompeioque recipere. Ad hoc Armenii ambigua
fide utraque-arma invitabant, situ terrarum, similitudine
morum Parthis propiores conubiisque permixti ac liber-
tate ignota illud magis ad servitium inclinantes.

XXXV. Sed Corbuloni plus molis adversus ignaviam
militum quam contra perfidiam ‘hostium erat. Quippe Sy-
ria transmotae legiones, pace longa segnes, munia cas-
trorum Romanorum aegerrime tolerabant. Satis consti-
tit fuisse in eo exercitu veteranos, qui non stationem,
non vigilias inissent, vallum fossamque quasi nova
et mira viserent, sine galeis, sine loricis, nitidi et quae-
stuosi, militia per oppida expleta. Igitur” dimissis, quibus
senectus aut valitudo adversa erat, supplementum peti-
vit. Et habiti per Galatiam Cappadociamque dilectus,
adiectaque ex Germania legio cum equitibus alariis et
peditatu cohortium. Retentusque omnis exercitus sub pel-
libus, quamvis hieme saeva adeo, ut obducta glacie nisi

effossa humus tentoriis locum non plaeberet. Ambusti -

multorum artus vi frigoris, et quidam inter excubias exa-
nimati sunt. Adnotatusque miles, qui fascem lignorum

gestabat, ita praeriguisse manus, ut oneri adhaerentes
truncis brachiis deciderent,

Ipse cultu levi, capite intecto, in agmine, in laboribus
irequens adesse; laudem strenuis, solacium invalidis,
exemplum omnibus ostendere. Dehinc quia duritiam caeli
militiaeque multiabnuebant deserebantque, remedium se-
veritate quaesitum est. Nec enim, ut in aliis exercitibus,
primum alterumque delictum venia prosequebatur, sed
qui signa reliquerat, statim capite poenas luebat. Idque
usu salubre et misericordia melius apparuit: quippe pau-

ciores illa castra deseruere quam ea, in quibus-ignos-
cebatur.

XXXVI. Interim Corbulo legionibus intra castra- habi-
tis, donec ver adolesceret, dispositisque per idoneos lo-
cos cohortibus auxiliariis, ne pugnam priores auderent,
praedicit. Curam praesidiorum Paccio Orfito, primi pili
honore perfuncto, mandat. Is quamquam incautos barba-
ros et bene gerendae rei casum offerri scripserat, tenere
se munimentis et maijores copias opperiri iubetur: sed '
rupto imperio, postquam paucae e proximis castellis tur-
mae advenerant pugnamque imperitia poscebant, congres-
sus cum hoste funditur; et damno eius exterriti, qui sub-
sidium ferre debuerant, sua quisque in castra trepida
fuga rediere. Quod graviter Corbulo accepit increpitum-
que Paccium et praefectos militesque tendere extra val-

lum iussit; inque ea contumelia detenti nec nisi precibus
universi exercitus exoluti sunt.

XXXVII. At Tiridates super proprias clientelas ope
Vologaesis fratris adiutus, non furtim fam, sed palam bel-
Ao infensare Armeniam, quosque fidos nobis rebatur,
depopulari, et si copiae contra ducerentur, eludere huc-
que et illuc volitans plura fama quam pugna exterrere.
fgitur Corbulo quaesito diu proelio frustra habitus et
exemplo hostium circumferre bellum coactus, dispertit
vires, ut legati praefectique diversos locos pariter inva-
derent. .Simul regem Antiochum monet proximas sibi
praefecturas petere. Nam Pharasmanes interfecto filio
Radamisto quasi proditore, quo fidem in nos testaretur,
vetus adversus Armenios odium promptius exercebat.
Tuncque* primum illecti Moschi, gens ante alias socia
Romanis, avia Armeniae incursavit. Ita consilia Tiridati
in contrarium vertebant, mittebatque oratores, qui suo
‘Parthorumque nomine expostularent, cur datis nuper ob-
sidibus redintegrataque amicitia, quae novis quoque be-
neficiis locum aperiret, vetere Armeniae possessione de-
pelleretur. Ideo nondum ipsum Vologaesen commotum,
quia causa quam vi agere mallent; sin perstaretur in bel-
lo, non defore Arsacidis virtutem fortunamque saepius

iam clade Romana expertam. Ad ea Corbulo, satis com-
perto Vologaesen defectione Hyrcaniae attineri, suadet
Tiridati precibus Caesarem aggredi: posse illi regnum
stabile et res incruentas contingere, 'si omissa spe lon-
ginqua et sera praesentem potioremque sequeretur.

XXXVIL Placitum dehinc, quia commeantibus in
vicem nuantiis nihil in summam pacis proficiebatur, col-
loquio ipsorum tempus locumque destinari. Mille .equi-
tum praesidium Tiridates affore sibi dicebat: quantum
Corbuloni cuiusque generis militum assisteret, non sta-
tuere, dum positis loricis et galeis in faciem pacis veni-
retur. Cuicumque mortalium, nedum veteri et provido
duci, barbarae astutiae patuissent: ideo artum inde nu-
merum finiri et hinc maiorem offerri, ut dolus pararetur:
nam equiti sagittarum usu exercito si detecta corpora
obicerentur, nihil profuturam multitudinem. Dissimulato
tamen intellectu, rectius de iis, quae in publicum consu-
lerentur, totis exercitibus coram dissertaturos respondit;
locumque delegit, cuius pars altera colles erant clemen-
ter adsurgentes accipiendis peditum ordinibus, pars in
planitiem porrigebatur ad explicandas equitum turmas.
Dieque pacto prior Corbulo socias cohortes et auxilia
regum pro cornibus, medio sextam legionem constituit,

cui accita per noctem aliis ex castris tria ‘milia tertiano-
rum permiscuerat, una cum aquila, quasi eadem legio
spectaretur.  Tiridates vergente iam die procul adstitit,
unde videri magis quam audiri posset. Ita sine congressu
dux Romanus abscedere militem sua quemque in castra
iubet.

XXXIX. Rex sive fraudem suspectans, quia plura si-
mul in loca ibatur, sive ut commeatus nostros Pontico

mari et Trapezunte oppido adventantes interciperet, pro--

pere discedit. Sed neque commeatibus vim facere potuit,
quia per montes ducebantur praesidiis nostris insessos;
et Corbulo, ne irritum bellum traheretur utque Armenios
ad sua defendenda cogeret, excindere parat castella, si-
bique, quod validissimum in ea praefectura, cognomento
Volandum, sumit; minora Cornelio Flacco legato et In-
steio Capitoni, castrorum praefecto, mandat. Tum circum-
spectis munimentis, et quae expugnationi idonea, pro-
visis, hortatur milites, ut hostem vagum neque paci aut
proelio paratum, sed perfidiam et ignaviam fuga confi-
tentem exuerent sedibus gloriaeque pariter et praedae
consulerent. Tum quadripertito exercitu, hos in testudi-
nem conglobatos subruendo vallo inducit, alios scalas
moenibus admovere, multos tormentis faces et hastas in-
cutere iubet: libritoribus funditoribusque attributus locus,
unde eminus glandes torquerent, ne qua pars subsidium
laborantibus ferret pari undique motu. Tantus inde ardor

certantis exercitus fuit, ut intra tertiam diei partem nu-
dati propugnatoribus muri, obices portarum subversi,
capta escensu munimenta omnesque puberes trucidati
sint, nullo milite amisso, paucis admodum vulneratis.
Et inbelle vulgus sub corona venundatum; reliqua prae-
da victoribus cessit. Pari fortuna legatus ac praefectus
usi sunt, tribusque una die castellis expugnatis cetera
terrore et alia sponte incolarum in deditionem veniebant.

XL. Unde orta fiducia caput gentis Artaxata aggredi-
endi. Nec tamen proximo itinere ductae legiones, quae,
si amnem Araxen, qui moenia alluit, ponte transgrede-
rentur, sub ictum dabantur: procul et latioribus vadis
transiere. At Tiridates pudore et metu, ne, si concessis-
set obsidioni, nihil opis in ipso videretur, si prohiberet,
inpeditis locis seque et equestres copias illigaret, statuit
postremo ostendere aciem et dato die proelium incipere

vel simulatione fugae locum fraudi parare. Igitur repente °

agmen Romanum circumfundit, non ignaro duce nostro,
qui viae pariter et pugnae composuerat exercitum. Late-
re dextro tertia legio, sinistro sexta incedebat, mediis
decimanorum delectis; recepta inter ordines impedimen-

ta, et tergum mille equites tuebantur, quibus iusserat, ut
instantibus comminus resisterent, refugos non sequeren-
tur. In cornibus pedes sagittarius et cetera manus equi-
tum ibat, productiores in sinistro per ima collium, ut, si
hostis intravisset, fronte simul et sinu exciperetur. Ad-
sultare ex diverso Tiridates non usque ad ictum teli, sed
tum minitans, tum specie trepidantis, si laxare ordines
et diversos consectari posset. Ubi nihil temeritate solu-
tum, nec amplius quam decurio equitum audentius pro-
gressus et sagittis confixus ceteros ad obsequium exeni-
plo firmaverat, propinquis iam tenebris abscessit.

XLI. Et Corbulo castra in loco metatus, an expedi-
tis legionibus nocte Artaxata pergeret obsidioque circum-
daret, agitavit, concessisse illuc Tiridaten ratus. Dein,
postquam exploratores attulere longinquum regis iter, et
Medi an Albani peterentur, incertum, lucem opperitur;
praemissaque levis armatura, quae muros interim ambiret
oppugnationemque eminus inciperet. Sed oppidani por-
tis sponte patefactis se suaque Romanis permisere. Quod
salutem ipsis tulit; Artaxatis ignis inmissus, deletaque et
solo aequata sunt, quia nec teneri poterant sine va-
lido praesidio ob magnitudinem moenium, nec id nobis
virium erat, quod firmando praesidio et capessendo bel-
lo divideretur, vel si integra et incustodita relinqueren-
tur, nulla in eo utilitas aut gloria, quod capta essent.

Adicitur miraculum velut numine oblatum: nam cuncta
(extra tectis) hactenus sole illustria fuere; quod moenibus
cingebatur, ita repente atra nube coopertum fulguribus-
que discretum est, ut quasi infensantibus deis exitio tra-
di crederetur.

Ob haec consalutatus imperator Nero, et senatus
consulto supplicationes habilae; statuaeque et arcus et
continui consulatus principi, utque inter festos referretur
dies, quo patrata victoria, quo nuntiata, quo relatum
de ea esset, aliaque in eandem formam decernuntur....

Lol By EAR( (XEV

XXIII. At Corbulo post deleta Artaxata utendum re-
centi terrore ratus ad occupanda Tigranocerta, quibus
excisis metum hostium intenderet vel, si pepercisset,
clementiae famam adipisceretur, illuc pergit, non infenso
exercitu, ne spem veniae auferret, neque tamen remissa
cura, gnarus facilem mutatu gentem, ut segnem ad pe-
ricula, ita infidam ad occasiones. Barbari, pro ingenio
quisque, alii preces offerre, quidam deserere vicos et in
avia digredi; ac fuere, qui se speluncis et carissima se-
cum abderent, Igitur dux Romanus diversis artibus, mi-
sericordia adversus supplices, celeritate adversus profugos,

inmitis iis, qui latebras insederant, ora et exitus spectum
sarmentis virgultisque completos igni exutit. Atque illum
fines suos praegredientem incursavere Mardi, latrociniis
exerciti contraque irrumpentem montibus defensi; quos
Corbulo inmissis Hiberis vastavit hostilemque audaciam
externo sanguine ultus est,

XXIV. Ipse exercitusque, ut nullis ex proelio dam-
nis, ita per inopiam et labores fatiscebant, carne pecu-
dum propulsare famem adacti; ad hoc penuria aquae,
fervida aestas, longinqua itinera sola ducis patientia mi-
tigabantur, eadem pluraque gregario milite tolerantis.
Ventum dehinc in locos cultos demessaeque segetes, et
ex duobus castellis, in quae confugerant Armenii, alte-
rum impetu captum; qui primam vim depulerant, obsi-
dione coguntur. Unde in regionem Tauraunitium trans-
gressus inprovisum periculum vitavit. Nam haud procul
tentorio eius non ignobilis barbarus cum telo repertus
ordinem insidiarum seque auctorem et socios per tor-
menta edidit; convictique et puniti sunt, qui specie ami-
citiae dolum parabant. Nec multo post legati Tigrano-
certa missi patere moenia afferunt, intentos populacis ad
iussa; simul hospitale donum, coronam auream, trade-
bant. Accepitque cum honore; nec quicquam urbi det-
ractum, quo promptius obsequium integri retinerent.

XXV. At praesidium Legerda, quod ferox iuventus
clauserat, non sine certamine expugnatum est; nam et
proelium pro muris ausi erant, et pulsi intra munimenta
aggeri demum et irrumpentium armis cessere. Quae fa-
cilius proveniebant, quia Parthi Hyrcano bello distine-
bantur; miserantque Hyrcani ad principem Romanum so-
cietatem oratum, attineri a se Vologaesen pro pignore
amicitiae ostentantes. Eos regredientes Corbulo, ne Eu-
phraten transgressi hostium custodiis circumvenirentur,
dato praesidio ad litora maris rubri deduxit, unde vitatis
Parthorum finibus patrias in sedes remeavere.

XXVI. Quin et Tiridaten per Medos extrema Arme-
niae intrantem praemisso cum auxiliis Verulano legato
atque ipse legionibus citis abire procul ac spem belli
amittere subegit; quosque nobis adversantis cognoverat,
caedibus et incendiis perpopulatus possessicnem Arme-
niae usurpabat, cum advenit Tigranes a Nerone ad ca-
pessendum imperium delectus, Cappadocum ex nobilitate,
regis Archelai pronepos, sed quod diu obses apud ur-
bem fuerat, usque ad servilem patientiam demissus. Nec
consensu acceptus, durante apud quosdum favore Arsa-
cidarum: at plerique superbiam Parthorum perosi, datum
a Romanis regem malebant. Additum et praesidium, mille
legionarii, tres sociorum cohortes duaeque equitum alae;

et quo facilius novum regnum tueretur, pars Armeniae,
ut cuique finitima, Pharasmani Polemonique et Aristobu-
lo atque Antiocho parere iussae sunt.*Corbulo in Suriam

abscessit, morte Ummidii legati vacuam ac sibi permis-
sam.

EAIEBR RIS

I. Interea rex Parthorum Vologaeses cognitis Corbu-
lonis rebus regemque alienigenam Tigranen Armeniae
impositum, simul fratre Tiridate pulso spretum Arsaci-
darum fastigium ire ultum volens, magnitudine rursum
Romana et continui foederis reverentia diversas ad curas
trahebatur, cunctator ingenio et defectione Hyrcanorum,
gentis validae, multisque ex eo bellis illigatus. Atque
illum ambiguum novus insuper nuntius contumeliae ex-
timulat: quippe egressus Armenia Tigranes Adiabenos,
conterminam nationem, latius ac diutius quam per latro-
Cinia vastaverat; idque primores gentium aegre tolera-
bant, eo contemptionis descensum, ut ne duce quidem
Romano incursarentur, sed temeritate obsidis tot per an-
nos inter mancipia habiti. Accendebat dolorem eorum
Monobazus, quem penes Adiabenum regimen, quod
praesidium aut unde peteret, rogitans: iam de Armenia

- «concessum, proxima trahi; et nisi defendant Parthi, levius
servitium apud Romanos deditis quam captis esse. Tiri-
dates quoque regni profugus per silentium aut modice
querendo gravior erat: non enim ignavia magna imperia
contineri; virorum armorumque faciendum certamen; . id
in summa fortuna aequius, quod validius; et sua retinere
privatae domus, de alienis certare regiam laudem esse.

II. Igitur commotus his Vologaeses concilium vocat
et proximum sibi Tiridaten constituit atque ita orditur.
Hunc ego eodem mecum patre genitum, cum mihi per
aetatem summo nomine’ concessisset, in possessionem
Armeniae deduxi, qui- tertius potentiae gradus habetur:
nam Medos Pacorus ante ceperat. Videbarque contra ve-
tera fratrum odia et certamina familiae nostrae penates
rite composuisse. Prohibent Romani et pacem numquam
ipsis prospere lacessitam nunc quoque in exitium suum
abrumpunt. Non ibo infitias: aequitate quam sanguine,
causa quam armis retinere parta maioribus malueram. Si
Cunctatione deliqui, virtute corrigam. Vestra quidem vis
et gloria in integro est, addita modestiae fama, quae
neque summis mortalium spernenda est et a dis aestima-
tur. Simul diademate caput Tiridatis evinxit, promptam
equitum manum, quae regem ex more sectatur, Monae-
si, nobili viro, tradidit adiectis Adiabenorum auxiliis,

mandavitque Tigranen Armenia exturbare, dum ipse po-
sitis adversus Hyrcanos discordiis vires intimas molem-
que belli ciet, provinciis Romanis minitans.

[lI. Quae ubi Corbuloni certis nuntiis audita sunt,
legiones duas® cum Verulano Severo et Vettio Bolano
subsidium Tigrani mittit, occulto praecepto, compositius
cuncta quam festinantius agerent: quippe bellum habere
quam gerere malebat, scripseratque Caesari proprio duce
opus esse, qui Armeniam defenderet: Syriam ingruente
Vologaese acriore in discrimine esse. Atque interim re-
liquas legiones pro ripa Euphratis locat, tumultuariam
provincialium manum armat, hostiles ingressus praesidiis
intercipit. Et quia egena aquarum regio est, castella fon-
tibus inposita; quosdam rivos congestu arenae abdidit.

IV. Ea dum a Corbulone tuendae Syriae parantur,
acto raptim agmine Monaeses, ut famam sui praeiret,
non ideo nescium aut incautum Tigranen offendit. Occu-
paverat Tigranocerta, urbem copia defensorum et mag-
nitudine moenium validam. Ad hoc Nicephorius amnis
haud spernenda latitudine partem murorum ambit; et
ducta ingens fossa, qua fluvio diffidebatur. Inerantque
milites et provisi ante: commeatus; quorum subvectw

pauci avidius progressi et repentinis hostibus circumven-
ti ira magis quam metu ceteros accenderant. Sed Partho
ad exsequendas obsidiones nulla comminus audacia: ra-
ris sagittis neque clausos exterret et semet frustratur.
Adiaberi cum promovere scalas et machinamenta incipe-
rent, facile detrusi, mox erumpentibus nostris caeduntur.

V. Corbulo tamen, quamvis secundis rebus suis, mo-
derandum fortunae ratus misit ad Vologaesen, qui expos-
tularent vim provinciae illatam; socium amicumque re-
gem, cohortes Romanas circumsideri: omitteret potius
obsidionem, aut se quoque in agro hostili castra posi-
turum. Casperius centurio in eam legationem delectus
apud oppidum . Nisibin, septem et triginta milibus pas-
suum a Tigranocerta distantem, adit regem et mandata
ferociter edidit.” Vologaesi vetus et penitus infixum erat
arma Romana vitandi; nec praesentia prospere fluebant,
Irritum obsidium; tutus manu et copiis Tigranes; fugati,
qui expugnationem sumpserant; missae in Armeniam le-
giones, et aliae pro Suria paratae ultro irrumpere; sibi
inbecillum equitem pabuli inopia; nam exorta vis locus-
tarum ambederat, quidquid herbidum aut frondosum, Igi-
tur meta abstruso mitiora obtendens, missurum ad im-

peratorem Romanum legatos super petenda Armenia et
firmanda pace respondet: Monaesen omittere Tigranocer-
ta iubet; ipse retro concedit.

VI. Haec plures ut formidine regis et Corbulonis
minis patrata ac magnifica extollebant. Alii occulte pe-
pigisse interpretabantur, ut omisso ufrimque bello et
abeunte Vologaese Tigranes quoque Armenia abscede-
ret. Cur enim exercitum Romanum a Tigranocertis de-
ductum? Cur deserta per otium, quae bello defenderant?
An melius hibernavisse in extrema Cappadocia, raptim
erectis tuguriis, quam in sede regni modo retenti? Dila-
ta prorsus arma, ut Vologaeses cum alio quam cum Cor-
bulone certaret, Corbulo meritae tot per annos gloriae
non ultra periculum faceret. Nam, ut retuli, proprium
ducem tuendae Armeniae poposcerat, et adventare Cae-
sennius Paetus audiebatur. lamque aderat, copiis ita di-
visis, ut quarta et duodecima legiones addita quintu,
quae recens e Moesis excita erat, simul Pontica et Ga-
latarum Cappadocumque auxilia Paéto oboedirent, tertia
et sexta et decuma legiones priorque Syriae miles apud
Corbulonem manerent; cetera ex rerum usu sociarent
partirenturve. Sed neque Corbulo aemuli patiens; et
Paetus, cui satis ad gloriam erat, si proximus haberetur,

despiciebat gesta, nihil caedis aut praedae, usurpatas
nomine tenus urbium expugnationes dictitans: se tributa

ac leges et pro umbra regis Romanum ius victis impo-
siturum. '

VIL. Sub idem tempus legati Vologaesis, quos ad
principem missos memoravi, revertere ipriti, bellumque
propalam sumptum a Parthis. Nec Paetus detrectavit, sed
duabus legionibus, quarum quartam Funisulanus Vetto-
nianus eo in tempore, duodecumam Galavius Sabinus
regebant, Armeniam intrat, tristi omine. Nam in trans-
gressu Euphratis, quem ponte tramittebant, nulla palam
causa turbatus equus, qui consularia insignia gestabat,
retro evasit; hostiaque, quae muniebantur, hibernaculis
adsistens semifacta opera fuga perrupit seque vallo extu-
lit; et pila militum arsere, magis insigni prodigio, quia
Parthus hostis missilibus telis decertat.

VIII. Ceterum Paetus sprelis ominibus necdum satis
firmatis hibernaculis, nullo rei frumentariae provisu, ra-
pit exercitum trans montem Taurum reciperandis, ut fe-
rebat, Tigranocertis vastandisque regionibus, quas Cor-
bulo integras omisisset. Et capta quaedam castella glo-
riaeque et praedae nonnihil partum, si auf gloriam cum
modo aut praedam cum cura habuisset. Longinquis iti-
neribus percursando, quae obtineri nequibant, corrupto,
qui captus erat, commeatu et instante iam hieme, redu-

xit exercitum conposuitque ad Caesarem litteras quasi
confecto bello, verbis magnificis, rerum vacuas.

IX. Interim Corbulo numquam neglectam Euphratis
ripam crebrioribus praesidiis insedit; et ne ponti inicien-
do impedimentum hostiles turmae afferrent (iam enim
subiectis campis magna specie volitabant), naves magni-
tudine praestantes et conexas trabibus ac turribus auctas
agit per amnem catapultisque et ballistis proturbat bar-
baros; in quos saxa et hastae longius permeabant, quam
ut contrario sagittarum iactu adaequarentur. Dein pons
continuatus, collesque adversi per socias cohortes, post
legionum castris occupantur, tanta celeritate et ostenta-
tione virium, ut Parthi omisso paratu invadendae Syriae
spem omnem in Armeniam verterent;

X. ubi Paetus imminentium nescius, quintam legio-
nem procul in Ponto habebat, reliquas promiscuis mili-
tum commeatibus infirmaverat, donec adventare Volo-
gaesen magno et infenso agmine auditum. Accitur legio
duodecima, et unde famam aucti exercitus speraverat,
prodita infrequentia. Qua tamen retineri castra et eludi
Parthus tractu belli poterat, si Paeto aut in sifis aut in
alienis consiliis constantia fuisset. Verum ubi a viris mi-
litaribus adversus urgentes casus firmatus erat, rursus,

ne alienae sententiae indigens videretur, in diversa ac
deteriora transibat. Et tunc relictis hibernis, non fossam
neque vallum sibi, sed corpora et arma in hostem data
clamitans, duxit legiones quasi proelio certaturus. Dein-
de amisso centurione et paucis militibus, quos visendis
hostium copiis praemiserat, frepidus remeavit. Et quia
minus acriter Vologaeses institerat, vana rursus fiducia
tria milia delecti peditis proximo Tauri iugo imposuit,
quo transitum regis arcerent; alares quoque Pannonios,
robur equitatas, in parte campi locat. Coniux ac filius
castello, cui Arsamosata nomen est, abditi, data in prae-
sidium cohorte ac disperso milite, qui in uno habitus
vagum hostem prorptius sustentavisset. Aegre compul-
sum ferunt, ut instantem Corbuloni fateretur. Nec a Cor-
bulone properatum, quo gliscentibus periculis etiam sub-
sidii laus augeretur. Expediri tamen itineri singula milia
ex tribus legionibus et alarios octingentos, paremn nume-
- rum e cohortibus iussit. :

XI. At Vologaeses, quamvis obsessa a Paeto itinera
hinc peditatu, inde equite accepisset, nihil mutatd con-
silio, sed vi ac minis alares exterruit, legionarios obtri-
vit; uno tantum centurione Tarquitio Crescente turrim,
in qua praesidium agitabat, defendere auso factaqtie sae-

pius eruptione et caesis, qui barbarorum propius suggre-
diebantur, donec ignium iactu circumveniretur. Peditum
si quis integer, longinqua et avia, vulnerati castra repe-
tivere, virtutem regis, saevitiam et copias gentium, cuncta
metu extollentes, facili credulitate eorum, qui eadem
pavebant. Ne dux quidem obniti adversis, sed cuncta
militiae munia deseruerat, missis iterim ad Corbulonem
precibus, veniret propere, signa et aquilas et nomen re-
liquum infelicis exercitus tueretur: se fidem interim, do-
nec vita subpeditet, retenturos.

XII. Ille interritus et parte copiarum apud Suriam
telicta, ut munimenta Euphrati inposita retinerentur, qua
proximum et commeatibus non egenum, regionem Com-
magenam, exim Cappadociam, inde Armenios petivit.
Comitabantur exercitum praeter alia sueta bello magna
vis camelorum onusta frumenti, ut simul hostem famem-
que depelleret. Primum e perculsis Paccium, primi pili
centurionem, obvium habuit, dein plerosque militum;
quos diversas fugae causas obtendentes redire ad signa
et clementiam Paeti experiri ‘monebat: se nisi victoribus
immitem esse. Simul suas legiones adire, hortari; prio-
rum admonere, novam gloriam ostendere. Non vicos aut
oppida Armeniorum, sed castra Romana duasque in iis
legiones pretium laboris peti.. Si singulis manipularibus
praecipua servati civis corona imperatoria manu tribuere-

‘tur, quod illud et quantum decus, ubi per eorum nume-
rum obrueretur, qui adtulissent salutem et qui accepis-
sent! His atque talibus in commune alacres (et erant,
‘quos pericula fratrum aut propinquorum propriis stimulis
incenderent) continuum diu noctuque iter properabant,

XIll. Eoque intentius Vologaeses premere obsessos,
'modo vallum legionum, modo castellum, quo inbellis
-aetas defendebatur, adpugnare, propius incedens, quam
mos Parthis, si ea temeritate hostem in proelium elice-
ref. At illi vix contuberniis extrahi, nec aliud quam mu-
‘nimenta propugnabant, pars iussu ducis, et alii propria
ignavia, ut Corbulonem‘opperientes, ac vis si ingrueret,
‘provisis exemplis cladis Caudinae Numantinaeque.
Neque eandem vim Samnitibus, Italico populo, ut Par-
this, Romani imperii aemulis. Validam quoque et lauda-
tam antiquitatem, quotiens fortuna contra daret, saluti
consuluisse. Qua desperatione exercitus dux subactus
primas tamen litteras ad Vologaesen non supplices, sed
in modum querentis composuit, quod pro Armeniis sem-

per Romanae dicionis aut subiectis regi, quem imperator

delegisset, hostilia faceret: pacem: ex aequo utilem; ne
‘praesentia tantum spectaret: ipsum adversus duas legio-

nes totis regni viribus advenisse; at Romanis orbem ter-

rarum reliquum, quo bellum iuvarent.

XIV. Ad ea Vologaeses nihil pro causa, sed oppe-

riendos sibi fratres Pacorum ac Tiridaten rescripsit; il-

lum locum tempusque consilio destinatum, quid de Ar-

menia cernerent; adiecisse deos dignum Arsacidarum,
simul ut de legionibus Romanis statuerent. Missi posthae
a Paeto nuntii et regis colloquium petitum, qui Vasacen,
praefectum equitatus, ire iussit. Tum Paetus Lucullos
Pompeios, et si qua Caesares obtinendae donandaeve
Armentae egerant, Vasaces imaginem retinendi largien-
dive penes nos, vim penes Parthos memorat. Et multum
in vicem disceptato, Monobazus Adiabenus in diem po-
sterum testis iis, quae pepigissent, adhibetur. Placuitque
liberari obsidio legiones, et decedere omnem militem
finibus Armeniorum, castellaque et commeatus Parthis
tradi; quibus perpetratis copia Vologaesi fieret mittendi
ad Neronem legatos.

XV. Interim flumini Arsaniae (is castra praefluebat)

pontem imposuit, specie sibi illud iter expedientis; sed
Parthi quasi documentum victoriae iusserant. Namque iis

usui fuit; nostri per diversum iere. Addidit rumor sub

iugum missas legiones et alia ex rebus infaustis, quorum
simulacrum ab Armeniis usurpatum est. Namque et mu-
nimenta ingressi sunt, antequam agmen Romanum exce-
deret, et circumstetere vias, captiva olim mancipia aut
iumenta adgnoscentes abstrahentesque; raptae etiam
vestes, retenta arma, pavido milite et concedente, ne
qua proelii causa existeret. Vologaeses armis et corpo-
ribus caesorum aggeratis, quo cladem nostram testare-
tur, visu fugientium legionum abstinuit. Fama modera-
tionis quaerebatur, postquam superbiam expleverat. Flu-
men Arsaniam elephanto insidens, proximus quisque re-
gem vi equorum perrupere, quia rumor incesserat pon-
tem cessurum oneri dolo fabricantium. Sed qui ingredi
ausi sunt, validum et fidum intellexere.

XVI. Ceterum obsessis adeo suppeditavisse rem fru-
mentariam constitit. ut horreis ignem inicerent, contraque
prodiderit Corbulo Parthos inopes copiarum et pabulo
attrito  relicturos oppugnationem, neque se plus tridui
itinere afuisse. Adicit iure jurando Paeti cautum apud
signa, astantibus iis, quos testificando rex misisset, ne-
minem Romanum Armeniam ingressurum, donec referren-
tur litterae Neronis, an paci annueret. Quae ut augen-
dae infamiae composita, sic reliqua non.in obscuro ha-
bentur, una die quadraginta milium spatium emensum

esse Paetum, desertis passim sauciis, neque minus de-
formem illam fugientium trepidationem, quam si terga in
acie vertissent. Corbulo cum suis copiis apud ripam
Euphratis obvius non eam speciem insignium et armorum
praetulit, ut diversitatem exprobraret: maesti manipuli ac
vicem commilitonum miserantes ne lacrimis quidem
temperare; vix prae fletu usurpata consalutatio. Decesse-
rat certamen virtutis et ambitio gloriae, felicium hominum
affectus: sola misericordia valebat, et apud minores

magis.

XVH: Ducum inter se brevis sermo secutus est: hoc
conquerente inritum laborem, potuisse bellum fuga Par-
thorum finiri, ille integra utrique cuncta respondit: con-
verterent aquilas et iurcti invaderent Armeniam absces-
su Vologaesis infirmatam. Non ea imperatoris habere
mandata Corbulo: periculo legionum commotum e pro-
vincia egressum; quando in incerto habeantur Parthorum
conatus, Suriam repetiturum. Sic quoque optimam fortu-
nam orandam, ut pedes, confectus spatiis itinerum alac-
rem et facilitate camporum praevenientem equitem ad-
sequeretur, Exin Paetus per Cappadociam hibernavit. At
Vologaesis ad Corbulonem missi nuntii, detraheret ca-

stella trans Euphraten amnemque, ut olim, medium face~

ret: ille Armeniam quoque diversis praesidiis vacuam

fieri expostulabat. Et postremo concessit rex; dirutaque,

quae Euphraten ultra communiverat Corbulo, et Armenii
sine arbitro relicti sunt.

(praqmdy)

XVIII. At Romae tropaea de Parthis arcusque medio
Capitolini montis sistebantur, decreta ab senatu integro
adhuc bello neque tum omissa, dum aspectui consulitur
spreta conscientia. ..

XXIV. Inter quae veris principio legati Parthoruny
mandata regis Vologaesis litterasque in eandem formam
attulere: se priora et totiens iactata super obtinenda Ar-
_ menia nunc omittere, quoniam dii, quamvis potentium
populorum arbitri, possessionem Parthis non sine igno-
minia Romana tradidissent. Nuper clausum Tigranen,
post Paetum legionesque, cum opprimere posset, inco-
lumes dimisisse. Satis adprobatam vim; datum et leni-
tatis experimentum. Nec recusaturum Tiridaten accipien-
do diademati in urbem venire, nisi sacerdotii religione
attineretur: iturum ad signa et effigies principis, ubi le-
gionibus coram regnum auspicaretur.

XXV. Talibus Vologaesis litteris, quia Paetus diver-
sa tamquam rebus integris scribebat, interrogatus cen-

turio, qui cum legatis advenerat, quo in statu Armenia
esset, omnes inde Romanos excessisse respondit. Tum
intellecto barbarorum inrisu, qui peterent, quod eripu-
erant, consuluit inter primores civitatis Nero, bellum an-
ceps an pax inhonesta placeret. Nec dubitatum de bello,
Et Corbulo militum atque hostium tot per annos gnarus
gerendae rei praeficitur, ne cuius alterius inscitia rursum
peccaretur, quia Paefi piguerat. Igitur inriti remittuntur,
cum donis tamen, unde spes fieret non frustra eadem
oraturum Tiridaten, si preces ipse attulisset. Syriaeque
executio C. Cestio, . copiae militares Corbuloni permis-
sae; et quinta decuma legio ducente Mario Celso e Pan-
nonia adiecta est. Scribitur tetrarchis ac regibus praefec-
tisque et procuratoribus, et qui praetorum finitimas pro-
vincias regebant, iussis Corbulonis obsequi, in tantum
ferme modum aucta potestate, quem populus Romanus
Cn. Pompeio bellum piraticum gesturo dederat. Regres-
sum Paetum, cum graviora metueret, facetiis insectari
satis habuit Caesar,' his ferme verbis, ignoscere se sta-
tim, ne tam promptus in pavorem longiore sollicitudine
aegresceret,

XXVI. At Corbulo quarta et duodecuma legionibus,
quae fortissimo. quoque amisso. et ceteris exterritis parum

habiles proelio videbantur, in Syriam translatis, sextam
inde ac tertiam legiones, integrum militem et crebris ac
prosperis laboribus exercitum, in Armeniam ducit; addi-
ditque legionem quintam, quae per Pontum agens expers
cladis fuerat, simul quintadecumanos recens adductos et
vexilla delectorum ex Illyrico et Aegypto, quodque ala-
rum cohortiumque, et auxilia regum in unum conducta
apud Melitenen, qua tramittere Euphraten parabat. Tum
lustratum rite exercitum ad contionem vocat orditurque
magnifica de auspiciis imperatoris rebusque a se gestis,
adversa in inscitiam Paeti declinans, multa auctoritate,
quae viro militari pro facundia erat.

XXVII. Mox iter L. Lucullo quondam penetratum,
apertis, quae vetustas obsaepserat, pergit. Et venientes
Tiridatis Vologaesisque de pace legatos haud asperna-
tus, adiungit iis centuriones cum mandatis non inmitibus:
nec enim adhuc eo ventum, ut certamine extremo opus
esset. Multa Romanis secunda, quaedam Parthis evenis-
se, documento adversus superviam. Proinde et Tiridati
conducere intactum vastationibus regnum dono accipere,
et Vologaesen melius societate Romana quam damnis
mutuis genti Parthorum consulturum. Scire, quantum in-
tus discordiarum, quamque indomitas et praeferoces na-

tiones regeret. Contra imperatori suo. immotam ubique
pacem et unum id bellum esse. Simul consilio terrorem
adicere, et megistanas Armenios, qui primi a nobis de-
fecerant, pellit sedibus, castella eorum excindit, plana
-edita, validos invalidosque pari metu complet.

XXVII. Non infensum nec cum hostili odio Corbu-
lonis nomen etiam barbaris habebatur, eoque consilium
eius fidum credebant. Ergo Vologaeses neque atrox in
summam, et quibusdam praefecturis indutias petit: Ti-
ridates locum diemque colloquio poscit. Tempus propin-
quum, locus, in quo nuper obsessae cum Paeto legio-
nes erant, barbaris delectus est ob memoriam laetioris
sibi rei, Corbuloni non vitatus, ut dissimilitudo fortunae
gloriam augeret. Neque infamia Paeti angebatur; quod
€0 maxime patuit, quia filio -eius tribuno ducere mani-
pulos atque operire reliquias malae pugnae imperavit.
Die pacta Tiberius Alexander, inlustris eques Romanus
minister bello datus, et Vinicianus Annius, gener Corbu-
lonis, nondum senatoria aetate, set pro legato quintae
legioni inpositus, in castra Tiridatis venere, honori eius,
4c ne metueret insidias tali pignore. Viceni dehinc equi-
tes adsumpti. Et viso Corbulone rex prior equo desiluit;

nec cunctatus Corbulo, sed pedes uterque dexteras mi-
scuere. Exin Romanus laudat juvenem omissis praecipi-
tibus tuta et salutaria capessentem: ille de nobilitate ge-
neris multum praefatus, cetera temperanter adiungit; ijtu-
rum quippe Romam laturumque novum Caesari decus,
non adversis Parthorum rebus supplicem Arsaciden. Tum
placuit Tiridaten ponere apud effigiem Caesaris insigne
regium nec nisi manu Neronis resumere; et colloquium
osculo finitum. i

XXIX. Dein paucis diebus interiectis magna utrimque
specie inde eques compositus per turmas et insignibus
patriis, hinc agmina legionum stetere fulgentibus aquilis
signisque et simulacris deum in modum templi: medio
tribunal sedem curulem et sedes effigiem Neronis susti-
nebat. Ad quam progressus Tiridates, caesis ex more
victimis, sublatum capiti diadema imagini subiecit, mag-
nis apud cunctos animorum motibus, quos augebat insi-
ta adhuc oculis exercituum Romanorum caedes aut ob-
sidio: at nunc versos casus; iturum ., Tiridaten ostentui
gentibus, quanto minus quam captivam?

XXX. Addidit gloriae Corbulo comitatem epulasque;
et rogitante rege causas, quotiens movum aliquid adver-
terat, ut initia vigiliarum per centurionem nuntiari, con-
vivium bucina dimitti et structam ante augurale aram

subdita face accendi, cuncta in maius attollens admiratio-

ne prisci moris affecit. Postero die spatium oravit, quo
tantum itineris aditurus fratres ante matremque viseret: °
obsidem interea filiam tradit litterasque supplices ad Ne-

ronem.,

XXXI. Et digressus Pacorum apud Medos, Volo-
gaesen Ecbatanis repperit, non incuriosum fratris: quippe
et propriis nuntiis a Corbulone petierat, ne quam imagi-
nem servitii Tiridates perferret neu ferrum traderet aut
complexu provincias obtinentium arceretur foribusve eo-
rum adsisteret, tantusque ei Romae, quantus- consulibus,
honor esset. Scilicet externae superbiae sueto non ine-
rat notitia nostri, apud quos vis imperii valet, inania tra-
mittuntur,

ISCIRBRERR G Xy |

(poq|mdy)

XXIII. ....Tempus damnationi delectum, quo Tirida-
tes accipiendo Armeniae regno adventabat, ut ad exter-
na rumoribus intestinum scelus obscuraretur, an ut ma-
gnitudinem imperatoriam caede insignium virorum quasi
regio facinore ostentaret.

(praq|mdy)
XXIV. Igitur omni civitate ad excipiendum princi-
pem spectandumque regem effusa....

CORNELIIT AT E]
DE GERMANIA

17. ...locupletissimi veste distinguntur, non fluitan-
te, sicut Sarinatae ac Parthi, sed stricta et singulos artus
‘exprimente. ... i

37. ...medio tam longi aevi spatio multa invicem
damna non Samnis, non Poeni, non Hispaniae Galliaeve,
ne Parthi quidem saepius admonuere: quippe regno Ar-
sacis acrior est Germanorum libertas. quid enim aliud
nobis quam caedem Crassi, amisso et ipse Pacoro, infra
Ventidiuin deiectus Oriens obiecerit? ...

